



	
	

	
	

	Page:Salmai girje.pdf/43

	
		From Wikisource

		


		

		
		

		Jump to navigation
		Jump to search
		This page has been proofread. 
31. 32. sal.
39
Salmai girje.



18 Hærračam, ale luoite muo hæppad vuollai, dastgo
du mon čuorvom; bottusek ibmelmættomak hæppad vuollai
ja javotuvvusek jabmi aibmoi. Sal. 25, 3; 9, 18.


19 Javotuvvusek gieles bofsamak, mak hæppantæbmen
naggatallamen læk vanhurskes olbmu vuosstai čævlaivuođain
ja bajelgæččamin.

20 Man stuores læ du buorrevuotta, maid sin varas
don læk vurkkim, guđek dust ballek, maid sigjidi don
læk rakadam, guđek du ala dorvastek, olbmui manai
čalmi oudast! 
Sal. 36, 8.


21 Don čieǥak sin du muođoidad čikkusi olbmui
bahha arvvalusai ditti, don vurkik sin goattai njuofčami
bælkost erit. 
Sal. 27, 5.


22 Gittujuvvum lekkus hærra, dastgo ovdulaš lakkai
čajetam son læ su arkalmastemvuođas muo vuosstai nannijuvvum
gavpugest.

23 Ja hattasistam mon celkkim: du čalmidad oudast
erit rottijuvvum læm; mutto muo vuollegis rokkadusai
jena don almaken gullik, go dunji čuorvvomen legjim. 
Es. 38, 11. Jon. 2, 5.


24 Hærra rakisen adnet buokak di, guđek sust ballolaǯak
læppet: oskaldas olbmuid hærra varjal, ja ollaset
sunji son mafsa, gutte čævlaivuođa dakka. 
Sal. 18, 28. sadnev. 29, 23.


25 Lækket dorvolaǯak, ja šaddus din vaibmodek
roakadlaǯǯan, di buokak, guđek hærra vuorddemen læppet. 
Sal. 27, 14.





32. Salma.




David maidno dam audogassan, gutte Ibmelest oaǯǯom læ
suddoides andagassi, ja čajet dast, mi sunji læ dappatuvvum,
daid audogas šaddoid, maid dat adda, Ibmeli suddos dovdastet,
1–7; ravve ærrasid, atte æi si galga Ibmel vuosstaičuoǯǯot,
mutto su lut ječaidæsek adnet ja su armo bivddet; de oǯǯuk
si fuobmašet dam armo stuoresvuođa ja Ibmel sist illodet, 8–11.

1 Davidest; oapatus.

